
Karya ini adalah adaptasi daripada salah satu disertasi Ijazah Sarjana, 
Fakulti Pengajian Islam, Universiti Kebangsaan Malaysia yang telah 
dinobatkan sebagai disertasi cemerlang. Penulisan ini dijalankan akibat 
daripada menyedari akan banyaknya hadis palsu tetapi masyhur berkenaan 
kekeluargaan yang tersebar dalam kalangan masyarakat Islam khususnya 
di Malaysia. Hadis Nabi SAW adalah sumber kedua terpenting dalam 
pensyariatan Islam. Oleh itu, menyebarkan sesebuah hadis palsu adalah 
amat besar kesalahannya di sisi Islam kerana mampu memberi kesan 
yang negatif terhadap syariat Islam. Jadi, sebagai salah satu inisiatif 
memelihara hadis Nabi SAW,  karya ini telah mengetengahkan hadis-hadis 
masyhur berkenaan kekeluargaan, kemudian hadis-hadis tersebut ditakhrij 
untuk mendapatkan sumber asal serta status hadis. Seterusnya, jika hadis 
tersebut merupakan hadis Mardud iaitu hadis yang ditolak maka penulis 
membawakan solusi atau dalil alternatif kepada hadis Mardud tersebut 
untuk diamalkan. Setinggi-tinggi kesyukuran dipanjatkan ke hadrat Allah 
SWT atas keizinan dan kesempatan penulis untuk menyiapkan karya ini. 
Setinggi-tinggi penghargaan dirakamkan kepada Universiti Kebangsaan 
Malaysia atas pembiayaan geran penerbitan buku ini di bawah kod DPB-
2022-205 dan juga kepada Penerbit UKM atas peluang dan sokongan yang 
diberikan untuk menerbitkan karya ini. Penutup bicara, andai terdapat 
kesilapan dan kekurangan dalam buku ini, saranan dan kritikan membina 
daripada para pembaca amat dialu-alukan bagi tujuan penambahbaikan. 
Semoga penulisan ini mampu memberi manfaat buat umat Islam, 
khususnya dalam memberi panduan bagi mewujudkan keharmonian 
dalam kekeluargaan Islam. 

